
Við hjá Crossfit Hengli lýsum yfir vonbrigðum okkar yfir því að Hveragerðisbær, sem gefur sig 
út fyrir að vera „heilsubær“ sé einn þeirra leigusala sem ekki er tilbúinn til að koma til móts 
við leigjendur sína á þessum erfiðum tímum.  
 
Það er miður að bæjaryfirvöld skuli ekki vera tilbúin til að leggja sitt af mörkum við að 
gulltryggja áframhaldandi jákvæðan rekstur Crossfit Hengils. Það er miður að upplifa það að 
bæjaryfirvöld séu ekki tilbúin að fara sömu leið og almennir leigusalar sem margir ef ekki 
flestir eru að gefa afslátt af leigu eða fella niður þá mánuði sem hefðbundin starfsemi er 
óheimil. Þó við segjum sjálf frá þá er algjörlega óhætt að segja að ekkert einstaklingsframtak 
hefur haft jafn bein áhrif á lífi og heilsu fjölda bæjarbúa og opnun og starfsemi Crossfit 
Hengils hefur gert síðastliðin 7 ár. Starfsemin hefur farið úr því að vera 2ja manni hobby 
verkefni í það að vera starfstaður 10 aðila. Starfsemin hefur ekki bara áhrif á heilsu íbúa, 
ungra sem aldinna, heldur hefur hún einnig áhrif á bæjarbudduna með margvíslegum 
óbeinum hætti svo sem þeim að 3 þjálfarar okkar fluttu til bæjarins vegna starfsins, við 
vitum um fólk sem kaus Hveragerði sem vænlegan búsetukost m.a. út af starfsemi Crossfit 
Hengils auk þess sem fjölmargir iðkendur okkar koma frá nágrannasveitarfélögum okkar og 
nýta sé þjónustu annarra fyrirtækja hér í bæ þegar þau sækja okkar þjónustu.  
 
Það að fresta leigunni um einhverja mánuði er engin hjálparaðgerð- heldur bara frestun á 
vandamálinu sem mun sannarlega ekki leysast um leið og samkomubanninu verður aflétt.  
Þó okkar dyggustu iðkendur munu láta sjá sig í kjallaranum við fyrsta tækifæri, sem enginn 
veit hvenær verður, og greiða enn æfingagjöld sem leigugjald fyrir þann búnað sem við 
lánuðum út (verðmæti búnaðarins sem við lánuðum út er í kringum 10 milljónir) þá er 
brottfall eftir svona tímabíl óhjákvæmlilegt og það mun taka tíma að byggja aftur upp þann 
iðkendafjölda sem þarf til að viðhalda núverandi starfsemi. Auk þess sem 3 erfiðustu 
mánuðir ársins í rekstri líkamsræktarstöðva er það sem tekur við að samkomubanni loknu-ef 
samkomubanni í líkamsræktarstöðvum verður þá aflétt á næstu misserum. Einnig má búast 
við því að fólk verði síður tilbúið til að mæta í hóptíma en áður amk. fyrst um sinn, svo tekjur 
af grunnnámskeiðum, mömmunámskeiðum og 50+ námskeiðum (sem er stór tekjuliður 
félagsins) munu sennilega verða langt undir áætlunum þegar hefðbundin opnun mun verða 
aftur að veruleika og því mun stór partur af árinu, frá febrúar og sennilega restin af árinu 
verða þungur róður fyrir okkur starfsemi. 
 
Crossfit Hengill er ekki og hefur aldrei verið rekið með gróðrasjónarmið að leiðarljósi. 
Markmiðið okkar er einfaldlega að geta veitt sem flestum framúrskarandi þjálfun á 
viðráðanlegu verði en um leið vera réttu megin við núllið.  
 
Við óskum eftir að bæjarráð endurskoði ákvörðun sína og aðstoði okkur við að halda þessu 
verkefni gangandi. Hvort sem bærinn beri sig saman við það sem er að gerast á hinum 
hefðbundna leigumarkaði eða horfi á málið frá sjónarhorni bæjarfélags sem markað hefur 
sér ákveðna íþrótta-og frístundastefnu þar sem segir:  
 
,, Umgjörð til frístundastarfs er til fyrirmyndar í Hveragerðisbæ og hvetur fólk á öllum aldri 

til þátttöku í íþróttum, hreyfingu, útivist og annarri frístundastarfsemi. Góð samvinna 

bæjarfélagsins, íþrótta- og frístundafélaga og annarra aðila stuðlar að bættri lýðheilsu 

íbúanna. Meginmarkmið Hveragerðisbæjar í málaflokknum er að skapa tækifæri fyrir íbúa til 

bættrar lífsgæða með fjölbreyttum möguleikum til hreyfingar, útiveru, iðkunar íþrótta og 



annarrar afþreyingar og frístundaiðju. Einnig að tryggja börnum og ungmennum öruggt 

umhverfi þar sem unnið er markvisst gegn áhættuhegðun, svo sem einelti, ofbeldi, 

klámvæðingu og notkun vímuefna. Hveragerðisbær er eftirsóknarvert bæjarfélag til búsetu 

vegna sjálfbærrar nýtingar náttúru og umhverfis til útivistar fyrir alla” 

 
þá er alveg ljóst að það er ekkert óeðilegt við aðstoða af þessu tagi. Þar sem aðstoð frá 
leigusala er alls ekki á skjön við það sem er að gerast á hinum almenna leigumarkaði og það 
er alls ekkert óeðlilegt við að að bærinn ákveði að styðja beint við íþrótta-og menningastarf 
á sama hátt og bærinn hefur útvegað hinum ýmsu listamönnum húsnæði algjörlega frítt 
bæði núna á covid tímum sem og öðrum.   
 
Við óskum einnig eftir upplýsingum varðandi uppsagnarákvæði leigusamningsins, hvað við 
getum losað okkur undan samningnum með stuttum fyrirvara. Það er ekkert launungarmál 
að nú þegar ljóst er að lengri lokun er staðreynd að við erum að skoða alla okkar valkosti þar 
sem staðan í þjóðfélaginu er þess eðlis að reksturinn mun taka á sig verulegt högg og á sama 
tíma hafa forsendur þess að hætta rekstri aldrei verið betri en nú þegar reksturinn er 
ótryggur og eftirspurn eftir þeim búnaði sem við eigum hefur aldrei verið meiri og við 
gætum auðveldlega komið honum í verð á skömmum tíma. 
 
Með kveðju,  
María Rún Þorsteinsdóttir og Heiðar Ingi Heiðarson. 


